
«Սևանի արդյունագործական և էնդեմիկ ձկնատեսակների վերականգնման ծրագիրը և 2011թ. գնման ենթակա իշխանի մանրաձկների անվանացանկը և ժամանակացույցը հաստատելու մասին»  որոշման նախագծի կապակցությամբ

ՀՀ ֆինանսների նախարարության 11. 10.2010թ. N1/4.5-2/8327-10 գրությամբ ներկայացված կարծիքի վերաբերյալ
	Նախագծի հավելված N1-ի 3-րդ և 4-րդ միջոցառումների համար հստակեցված չեն, թե ՀՀ 2011թ. պետական բյուջեի նախագծում ընդգրկված ինչ ծրագրերի շրջանակներում է դրանք նախատեսվում իրականացնել:
	Ընդունելի չէ: Ծրագրային ֆինանսավորում պահանջող ծրագրերի ֆինանսավորման հնարավորության հարցերը լրացուցիչ կքննարկվեն յուրաքանչյուր տարվա բյուջետային գործընթացների ժամանակ և ՀՀ 2012-2014թթ. ու հետագա տարիների ՄԺԾ ծրագրերի մշակման և հաստատման շրջանակներում:



	Նախագծի հավելված N1-ում նախատեսվող 5-րդ միջոցառումը բովանդակային առումով հստակեցման կարիք ունի, քանի որ Սևանա լճի ջրի որակի հետ կապված համանման աշխատանքներ են նախատեսվում իրականացնել նաև «Սևանա լճի էկոհամակարգերի վերականգնման, պահպանման, վերարտադրության և օգտագործման միջոցառումների 2011 թվականի տարեկան ծրագրի» շրջանակներում (միջոցառում 1.1 <<Սևան ազգային պարկ>> ՊՈԱԿ-ի կառավարման համակարգի կատարելագործում):
	Ընդունելի չէ: «Սևանա լճի էկոհամակարգերի վերականգնման, պահպանման, վերարտադրության և օգտագործման միջոցառումների 2011 թվականի տարեկան ծրագրի» շրջանակներում կատարվելու է Սևանա լճում և նրա ջրհավաք ավազանում հիդրոկենսաբանական և հիդրոօդերևութաբանական մոնիթորինգի իրականացում` <<Հայպետհիդրոմետ>> ՊՈԱԿ-ի կողմից 2011թ. ընթացքում կատարման ենթակա պետական նշանակության հիդրոօդերևութաբանական աշխատանքների ծրագրին համապատասխան,  իսկ նախագծի հավելված N1-ում նախատեսվող 5-րդ միջոցառման համաձայն իրականացվելու է  Սևանա լճի ջրի որակի  հիդրոկենսաբանական գնահատում ` արժեքավոր և էնդեմիկ ձկնատեսակների կենսապայմանների ապահովման նպատակով:


ՀՀ բնապահպանության նախարար Արամ Հարությունյան

